
柯博士畫竹

作者：王冕　元

本作品收錄於《列朝詩集/甲前05》

湖州老文久已矣，近來墨竹誇二李。

紛紛後學爭奪真，畫竹豈能知竹意。

奎章學士丹丘生，力能與文相抗衡。

長縑大楮縱揮掃，高堂六月驚秋聲。

人傳學士手有竹，我知學士琅玕腹。

去年長歌下溪谷，見我忘形笑淇澳。

我為愛竹足不閒，十年走遍江南山。

今日披圖看新畫，乃知愛竹亦如我。

何當置我於其下，竹冠草衣相對坐，

坐嘯清風過長夏。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

